
Na osnovu člana 14. Zakona o udruženjima i fondacijama Federacije Bosne i Hercegovine  (Sl.  

glasnik  FBiH  broj  45/02), Izvještajno-izborna Skupština Gorske službe spašavanja Federacije 

Bosne i Hercegovine, na sjednici održanoj, dana 07.03.2020.godine, u  Sarajevu,  donosi: 

 

S T A T U T  

GORSKE SLUŽBE SPAŠAVANJA FEDERACIJE BOSNE I HERCEGOVINE 

(Prečišćen tekst) 

 
 

I - OSNOVNE ODREDBE  

 

Član 1. 

Gorska  služba  spašavanja  Federacije  Bosne  i  Hercegovine  (u daljem tekstu  GSS FBiH) 

je organizacija javnog interesa, koja je formirana po osnovu udruživanja Stanica gorske službe 

spašavanja u FBiH specijaliziranih u djelatnostima potrage i spašavanja u planinama, stijenama, 

speleološkim objektima, urbanim područjima, kao i na ostalim nepristupačnim terenima i u teškim 

vremenskim prilikama, a kada prilikom spašavanja treba primijeniti posebna stručna znanja i 

upotrebiti opremu za spašavanje za djelatnosti potrage i spašavanja. 

GSS FBiH je osnovana zajedničkim Sporazumom Stanica GSS, koje su registrovane u 

FBiH, djeluju i rade u Federaciji Bosne i Hercegovine i koje imaju osposobljene i obučene 

registrovane gorske spasavaoce, kao i potrebnu ličnu i kolektivnu opremu za potragu i  spašavanje. 

GSS FBiH je organizacija javnog karaktera specijalizirana za spašavanje s nepristupačnih terena i 

po teškim vremenskim prilikama, odnosno za sve situacije kod kojih treba primijeniti posebno 

stručno znanje i opremu za spašavanje. To uključuje nesreće u planinskim područjima, stijenama, 

speleološkim objektima, strmim i teško prohodnim terenima, te nesreće koje se dogode u posebno 

teškim vremenskim prilikama (snijeg, hladnoća, led, magla i sl.). Područja rada GSS FBiH često su 

i urbane sredine, te druga ne planinska područja.To su akcije na visokim objektima, tunelima i 

cijevima, u prometnim nesrećama i na rijekama, te kod niza ekstremnih sportova (parajedrenje, 

brdski biciklizam, rafting i sl.). Osim spašavanja i pružanja prve pomoći unesrećenima na 

nepristupačnim područjima, važna aktivnost GSS FBiH je edukacija i prevencija, dakle sprečavanje 

i izbjegavanje nesreća na nepristupačnim terenima, posebice planinarskih nesreća. GSS FBiH 

osigurava skijališta u Federaciji BiH, brine se za sigurnost na planinarskim pohodima i akcijama, 

orijentacionim takmičenjima, utrkama brdskih bicikla, natjecanju u sportskom penjanju, 

ekstremnim utrkama i drugo, te je aktivni sudionik cjelokupnog sistema Civilne zaštite Federacije 

BiH. 

  Ovim Statutom, u skladu sa Zakonom, uređuje se: 

1. puni i skraćeni naziv GSS FBiH i sjedište GSS FBiH;  

2. ciljevi i djelatnosti GSS FBiH; 

3. zastupanje i predstavljanje GSS FBiH; 

4. organi GSS FBiH, njihove ovlasti, način imenovanja i opoziva, trajanje mandata, kvorum i 

pravila glasanja, uključujući i pitanja o kojima se odlučuje kvalificiranom većinom, te 

funkcija lica ovlaštenog da saziva Skupštinu; 

5. oblik i sadržaj pečata GSS FBiH; 

6. oblik i sadržaj znaka, ako GSS FBiH odluči da ima znak;  

7. stjecanje i raspolaganje imovinom; 

8. način donošenja finansijskog izvještaja i izvještaja o radu; 

9. postupak za donošenja Statuta, izmjena i dopuna Statuta i drugih općih akata GSS FBiH; 

10. uvjeti i način učlanjenja, prestanak članstva, kao i prava, dužnosti i odgovornosti članova 

GSS FBiH; 

11. uvjeti i postupak za pripajanje, razdvajanje, transformaciju ili prestanak rada GSS FBiH; 



12. pravila za raspodjelu preostale imovne u slučaju prestanka rada GSS FBiH. 

  

Član 2. 

Gorska služba spašavanja Federacije Bosne i Hercegovine je dobrovoljna, interesna, 

nevladina, vanstranačka organizacija, koja po osnovu dobrovoljnosti okuplja udruženja, planinarske 

- specijalističke organizacije, Stanice gorske službe spašavanja na teritoriji Federacije Bosne i 

Hercegovine koji prihvataju ovaj Statut, te programe GSS FBiH.  

GSS FBiH ne dopušta rasnu, nacionalnu, vjersku, socijalnu, dobnu, spolnu i političku 

diskriminaciju, te kršenja sloboda i prava čovjeka i građanina. 

GSS FBiH je istorijski/povijesni i programski sljedbenik svih registrovanih Stanica GSS u 

Federaciji BiH dosada organizovanih u Planinarskom Savezu BiH/FBiH putem Komisije za GSS 

PS BiH/FBiH.  

GSS FBiH će djelovati na cijelom području Federacije Bosne i Hercegovine, a usluge 

spašavanja može obavljati i na čitavoj teritoriji Bosne i Hercegovine, kao i van granica Bosne i 

Hercegovine. 

 

 

II – NAZIV I SJEDIŠTE GSS FBiH 

Član 3. 

Puni naziv GSS FBiH je:  

Gorska služba spašavanja Federacije Bosne i Hercegovine 

Skraćeni naziv Službe je: 

GSS FBiH 

Naziv na engleskom jeziku je: 

Mountain Rescue Service of Federation Bosnia and Herzegovina.  

 

 

Član 4. 

Sjedište GSS FBiH je u Sarajevu.  

Adresa GSS FBiH je u ulici Ismeta Mujezinovića br. 28, Općina Centar Sarajevo. 

GSS  FBiH  ima  svojstvo  pravnog  lica  sa  obavezama,  pravima  i  odgovornošću  koje 

proizilaze iz Statuta i zakonskih akata. Planinarski savez Bosne i Hercegovine je član Međunarodne 

komisije za alpsko spašavanje ICAR/CISA (THE INTERNATIONAL COMMISSION FOR 

ALPINE RESCUE) od 04.10.2001.godine; na prijedlog Komisije za GSS PS BiH, uz saglasnost 

UO PS BiH i ICAR/CISA-e, će se izvršiti prenos članstva, prava i obaveza sa PS BiH na GSS FBiH 

odmah poslije registracije GSS FBiH, a što će se regulisati posebnim ugovorom između PS BiH i 

GSS FBiH. 

GSS FBiH surađivat će i sa drugim međunarodnim organizacijama i asocijacijama koje se 

bave spašavanjem u planinama i nepristupačnim područjima. 

GSS  FBiH  ima  transakcijski  račun  u  konvertibilnim  markama  i  devizni  račun  preko 

kojih obavlja bezgotovinska plaćanja u zemlji i inostranstvu. 

 

 

Član 5. 

GSS FBiH ima svoj znak i zastavu. 

Znak  GSS  FBiH  je  okruglog  oblika  sa  četiri  boje,  plava,  bijela,  crvena  i zlatna. Plavi 

krug  sa natpisom Gorska služba spašavanja Federacije Bosne i Hercegovine, slova zlatne boje, u 



sredini kruga nalazi se krst/križ crvene boje sa simbolom runolista u sredini, a između krakova 

krsta/križa bijela boja. 

Zastava GSS FBiH je svijetlo plave boje, pravouglog oblika omjera 1:2 sa znakom GSS 

FBiH u sredini, zastava je oivičena zlatnim obrubom. 

Dimenzije zastave, znaka i značke određuje Upravni odbor GSS FBiH putem odluke. 

 Znak i značka GSS FBiH će se zaštititi kod nadležnih organa i institucija. 

 

III - CILJEVI I DJELATNOSTI GSS FBiH 

 

 

Član 6. 

GSS FBiH je osnovana radi ostvarivanja zajedničkih interesa članova GSS, bez namjere 

stjecanja profita; organizira, unapređuje i obavlja djelatnost spašavanja i zaštite ljudskih života i 

imovine  u planinama i na nepristupačnim područjima i u drugim vanrednim okolnostima. 

Ciljevi GSS FBiH su: 

1.  sprječavanje nesreća i spašavanje u planini, na drugim nepristupačnim područjima i u vanrednim 

okolnostima uz primjenu posebnih stručnih znanja i upotrebu  tehničke opreme za spašavanje u 

planinama u svrhu očuvanja ljudskog života, zdravlja i imovine; 

2.  organiziranje i pripremanje aktivnosti i mjera kojima je svrha održavanje pripravnosti za 

spašavanje te trajno organizovanje, osposobljavanje i uvježbavanje za održavanje i unapređivanje 

spremnosti i sposobnosti za otklanjanje posljedica nesreća u planinama i drugim nepristupačnim 

područjima; 

3. otklanjanje neposredne opasnosti u planinama i drugim nepristupačnim područjima; 

4. provođenje preventivnih mjera za unapređivanje sigurnosti i zaštite i spašavanja u planinama i 

drugim nepristupačnim područjima kod specifičnih aktivnosti na tim prostorima; 

5. potraga za izgubljenim osobama u planinama i drugim nepristupačnim područjima; 

6. spašavanje iz speleoloških objekata, litica i kanjona; 

7. spašavanje na uređenim i neuređenim skijalištima, penjalištima i drugim prostorima u prirodi, za 

vrijeme specifičnih sportskih, turističkih, rekreativnih, kulturoloških i drugih aktivnosti u prirodi i 

planinskom području;  

8. potraga i spašavanje iz lavina i provođenje preventivnih mjera u vezi s opasnostima od snježnih 

lavina u planinskim područjima; 

9. sudjelovanje u sistemu traganja i spašavanja za nestalim zrakoplovima i drugim saobraćajnim 

sredstvima u planinama, strmim dijelovima i drugim nepristupačnim područjima; 

10. organiziranje transporta ozlijeđenih i oboljelih osoba s planina i drugih nepristupačnih područja; 

11. davanje sigurnosnih preporuka osobama i organizatorima turističkih, sportskih i drugih 

aktivnosti u prirodi i planinskom području radi sprječavanja aktivnosti koje ugrožavaju sigurnost, 

život i zdravlje učesnika; 

12. provođenje kontinuiranog informiranja i educiranja fizičkih i pravnih osoba o opasnostima i 

mjerama sigurnosti u planinama i na drugim nepristupačnim područjima; 

13. spašavanje na visinama i visokim objektima u slučaju potresa, vremenskih nepogoda i drugih 

nesreća na nepristupačnim prostorima; 

14. spašavanje u nesrećama u slučaju loših vremenskih uvjeta uz primjenu posebnih stručnih znanja 

i tehničke opreme za spašavanje u planinama; 

15. izdavanje  preventivnih  i  edukacijskih  materijala  u  vezi  sigurnosti  osoba i imovine; 

16. spašavanje na vodi i pod vodom. 

 

 

Član 7. 

Utvrđene ciljeve GSS FBiH izvršava kroz sljedeću djelatnost:  



1. stvara uslove za školovanja članova spasavaoca, osnivača i naknadno primljenih Stanica za 

spašavanje ljudskih života i imovine; 

2. stvara  uslove  za  razvoj  i  unapređenje  organiziranog  i  kontinuiranog  rada  u svim oblastima 

spašavanja lica i imovine;  

3. stvara  uslove  za  formiranje  i  organizovanje  udruženja  i  službi  spašavanja  u Federaciji  

Bosne i Hercegovine u mjestima gdje GSS FBiH procijeni opravdanost formiranja i gdje društveno 

politička zajednica pokaže interes; 

4. stvara uslove za razvoj materijalne osnove GSS FBiH i članica; 

5. da propagira prirodna bogatstva, kulturno-istorijsko naslijeđe, te posredstvom članica djeluje 

preventivno, organizuje bezbijedan boravak u prirodi korisnika prirodnih resursa Federacije Bosne 

i Hercegovine; 

6. da  posredstvom  članica  odgaja  korisnike  prirodnih  resursa  u  smislu  zaštite flore  i  faune  

na  planinama,  rijekama,  jezerima  i  prirodnim  podzemnim objektima; 

7. da  se  javno  oglašava  i  sarađuje  sa  drugim  organizacijama  i  državnim organima radi 

preventivnog djelovanja i spasavanja lica i imovine; 

8. da  podstiče  izgradnju  osiguranih  planinarskih  puteva,  transferzala  i  staza  u planinama, 

kanjonima i speleološkim objektima; 

9. da  po  međunarodnim  normama  obilježava  opasna  mjesta  u  planinama, kanjonima,  rijekama,  

jezerima,  speleološkim  objektima,  a  posebno  sugeriše obilježavanje opasnih mjesta na 

skijalištima;  

10.obezbjeđuje koordinaciju između Stanica GSS u realizaciji programskih ciljeva. 

U cilju efikasnijeg rada GSS FBiH sarađuje sa udruženjima iz  oblasti planinarstva, 

speleologije, skijanja, ronjenja, kajakaštva, letenja, kao i ostalim udruženjima koja su 

zainteresovana za saradnju, dok sa privrednim organizacijama potpisuje ugovore o poslovno-

tehničkoj saradnji i zajedničkim interesima. 

GSS FBiH i Stanice  GSS su  sastavni  dio  planinarstva  i  planinarskih organizacija. 

Posebnu  saradnju  GSS FBiH  ostvaruje  sa  Ministarstvima unutrašnjih poslova i 

Ministarstvom odbrane BiH i svim jedinicama Civilne zaštite. 

Stanice GSS osnivači GSS FBiH su dužni svoje Statute i ostale normativne akte uskladiti 

sa zakonom i ovim Statutom najkasnije u roku od jedne (1) godine od dana stupanja u članstvo - 

registracije GSS FBiH. 

 

 

Član 8. 

Utvrđene  ciljeve  GSS  FBiH  ostvaruje  na  način  određen  zakonom, ovim Satatutom i 

drugim opštim aktima GSS FBiH. 

GSS FBiH svoje ciljeve i djelatnost obavlja putem svojih Stanica GSS i obavještajnih 

tačaka. 

Stanica GSS u Federaciji Bosne i Hercegovine je osnovni organizacioni oblik GSS FBiH i 

temeljna teritorijalna jedinica gorskog spašavanja kadrovski osposobljena, ekipirana s  

registrovanim spasiocima i opremljena za samostalno djelovanje, sa svojstvom pravne osobe, a koje 

svojstvo pravnog lica ne gubi učlanjenjem u GSS FBiH.  

Stanice GSS u Federaciji Bosne i Hercegovine su osnovane  pod uslovima i u skladu sa 

Zakonom o udruženjima i fondacijama u Federaciji BiH i članice su Komisije GSS PS BiH s 

utvrđenim pravilima u dosadašnjim aktivnostima u skladu s ovim Statutom, programom rada i 

razvoja GSS i imaju potpisane ugovore o svojim aktivnostima s različitim nivoima organizovanja 

Civilne zaštite u Federaciji BiH.  

Radi što lakšeg i bržeg primanja obavijesti o nesreći u planini i što bržeg pokretanja akcije 

spašavanja Stanice GSS osnivaju i opremaju obavještajne tačke GSS (planinarski objekti, drugi 

sportski ili javni objekti i sl.).  



Obavještajne tačke se osnivaju u skladu s Pravilnikom GSS FBiH, a uz saglasnost UO GSS 

FBiH. 

U ostvarivanju svojih ciljeva GSS FBiH se neće uključivati u predizborne kampanje niti će 

prikupljati sredstva za kandidate ili za finansiranje političkih stranaka. 

 

 

IV - ORGANI GSS FBiH 

 

Član 9. 

Organi GSS FBiH su: 

-  Skupština 

-  Upravni odbor 

-  Nadzorni odbor i 

-  Sud časti 

 

Skupština GSS FBiH 

 

Član 10. 

Skupština  je  najviši  organ  upravljanja i odlučivanja GSS FBiH,  koju čine ovlašteni 

zastupnici svih Stanica GSS u FBiH.    

Svaka članica  –  Stanica GSS u FBiH  delegira po dva (2) predstavnika u Skupštinu  

GSS FBiH. 

 

 

Član 11. 

Skupština GSS nadležna je za : 

-  donošenje Statuta, izmjenu i dopunu Statuta i drugih akata određenih Statutom; 

-  odlučivanje  o  pridruživanju,  razdvajanju,  transformaciji,  raspuštanju  i  prestanku  

rada kao i o drugim statusnim promjenama u GSS FBiH; 

- izbor i razrješenje članova Upravnog odbora i drugih organa GSS FBiH; 

- razmatra  i odlučuje  o izvještajima koje podnosi Upravni odbor,  Nadzorni odbor, Sud časti kao i 

materijalno – finansijskom poslovanju GSS FBiH; 

- odlučuje o udruživanju u saveze, pripajanju, razdvajanju, transformaciji, prestanku rada i drugim 

statusnim promjenama GSS FBiH; 

-  odlučivanje o ostalim pitanjima koja nisu stavljena u nadležnost drugih organa GSS FBiH. 

 

 

Član 12. 

Skupština GSS FBiH sastaje se po potrebi, a najmanje jednom u godini dana. 

Skupštinu saziva predsjednik Skupštine najmanje 15 dana prije njenog zasjedanja. 

Predsjednik je dužan sazvati Skupštinu u slučaju kada to zahtjeva najmanje jedna trećina 

članova Skupštine ili kada to zatraži Upravni odbor ili Nadzorni odbor. 

Ako predsjednik Skupštine ne sazove Skupštinu u roku od 60 dana, u slučajevima iz 

prethodnog stava, Odluku o sazivanju Skupštine donijet će Upravni odbor. 

 

 

Član 13. 

Skupština GSS FBiH može punopravno odlučivati ako Skupštini prisustvuje više od 

polovine ukupnog broja članova.  



Ako na zakazanu sjednicu ne pristupi više od polovine ukupnog broja članova GSS po isteku 

jednog sata od vremena određenog za početak rada Skupštine, Skupština može punovažno 

odlučivati, ako je prisutna najmanje jedna trećina od ukupnog broja članova GSS FBiH. 

Skupština  GSS  FBiH  odlučuje  većinom  glasova  prisutnih  članova,  ako Statutom ili 

zakonom nije drugačije propisano. 

 

 

Član 14. 

Skupština bira predsjednika Skupštine i potpredsjednika Skupštine, članove Upravnog 

odbora, predsjednika i potpredsjednika Upravnog odbora na period od četiri (4) godine uz 

mogućnost ponovnog izbora.  

Predsjednik Skupštine saziva sjednice Skupštine, predsjedava sjednicama i stara se o 

provođenju odluka koje donosi Skupština. 

Potpredsjednik Skupštine pomaže predsjedniku u vršenju poslova iz njegove nadležnosti. 

U slučaju spriječenosti ili odsustva predsjednika Skupštine zamjenjuje ga potpredsjednik. 

 

 

Član 15. 

Bliže odredbe o načinu rada Skupštine, glasanja, odlučivanja, upućivanja poziva za 

sjednice, vođenju zapisnika i drugim pitanjima o značaja za rad Skupštine uređuju se Poslovnikom 

o radu Skupštine.  

 

 

 

Upravni odbor 

 

Član 16. 

Upravni  odbor  GSS FBiH je izvršno – operativno - poslovni organ, koordinacijsko i 

rukovodno tijelo Stanica GSS u FBiH  i brine se za ostvarivanje ciljeva i zadataka GSS FBiH. 

Upravni odbor je sastavljen od predstavnika svih registrovanih članica GSS FBiH, 

predsjednika i potpredsjednika GSS FBiH,  koje bira i razrješava  Skupština GSS FBiH  na period 

od četiri (4) godine s mogućnošću ponovnog izbora, ali ne više od dva puta, a na prijedlog članova 

GSS FBiH - Stanica GSS. 

Upravni odbor verifikuje Skupština GSS FBiH. 

Djelokrug rada i aktivnost predsjednika GSS FBiH će se utvrditi Poslovnikom o  

radu UO GSS FBiH. 

Predsjednik GSS FBiH je istovremeno i predsjednik Upravnog odbora. 

 

 

Član 17. 

Upravn odbor  se  sastaje  po  potrebi,  a  najmanje  jedanput  u  tri  mjeseca. 

Upravni odbor može odlučivati, ako je prisutno više od polovine članova. 

Upravni odbor donosi odluke većinom glasova prisutnih članova. 

O pojedinim hitnim pitanjima  UO GSS  FBiH  može sjednice provoditi elektronskim i  

telekomunikacijskim putem, a prema Poslovniku o radu UO GSS FBiH. Tako donesene odluke 

potvrđuju se na slijedećoj sjednici UO GSS FBiH. 

 

 



Član 18. 

Upravni odbor GSS FBiH obavlja sljedeće poslove: 

-  priprema sjednice Skupštine, 

-  priprema prijedlog Statuta i drugih akata koje donosi Skupština, 

-  provodi politiku, zaključke i druge odluke koje je donijela Skupština, 

-  raspolaže imovinom GSS FBiH, 

-  podnosi Skupštini godišnje izvještaje o svom radu, 

-  formira  odbore,  komisije  i  druga  radna  tijela  radi  izvršavanja  zadataka  iz djelatnosti GSS 

FBiH,  

-  jedinstveni  program rada usklađujući rad članica i njihove programe rada,  

-  prati realizaciju finansijskog plana rada GSS  FBiH  i donosi odluke o upotrebi sredstava, 

-  obavlja druge poslove predviđene Statutom i aktima GSS FBiH. 

Donosi: 

-  pravilnik o materijalno finansijskom poslovanju GSS FBiH, 

-  operativni plan rada,  

-  pravilnike o radu komisija (stalnih i privremenih), 

-  interventne mjere o aktivnostima iz djelokruga rada GSS FBiH, 

-  odluke o izgradnji spasavalačkih punktova,  

-  odluke o obilježavanju   opasnih  ski  i  hodačkih  staza  kao  i  ostalih  opasnih mjesta,  

-  odluke o dodjeli  stručnih  zvanja,  kandidata,  pripravnika,  registrovanih spasavaoca  i  

instruktora,   

-  odluke za specijalistička školovanja u zemlji i inozemstvu, 

-  odluke o dodjeli priznanja,  

-  troškovnik akcija spašavanja, za svaku akciju posebno. 

Bira: 

- predsjednike i članove povremenih i stalnih komisija, 

- stalna i privremena radna tijela za izvođenje i izvršavanje konkretnih poslova, 

- naredbodavca i potpisnika materijalno - finansijskog poslovanja GSS FBiH i utvrđuje mu 

ovlaštenje,  

- sekretara GSS FBiH na prijedlog predsjednika UO GSS FBiH. 

 

 

Član 19. 

Radi efikasnijeg rada i odnosa između  GSS FBiH i Stanica GSS Upravni odbor formira sljedeće 

komisije: 

 Komisija za tehniku spašavanja i školovanje kadrova 

 Komisija za medicinu spašavanja 

 Komisija za opremu i veze 

 Komisija za Helikoptersko spašavanje 

 Komisija za speleološko spašavanje 

 Komisija za potrage i lavine 

 Komisija za sigurnost na skijalištima 

 Komisija za informiranje i analitiku 

 Komisija za spašavanje na vodi i pod vodom 

Članove  komisija bira Upravni odbor na prijedlog  Stanica,  članica  GSS  FBiH  na period od 

četiri (4) godine uz mogućnost ponovnog izbora.  

 

 

 



Član 20. 

Članovi Upravnog odbora mogu biti opozvani i prije isteka vremena na koje su izabrani i 

to: 

-  na sopstveni zahtjev, 

-  ako ne dođu na sjednicu tri puta uzastopno (bez opravdavajućih razloga), 

-  ako svojim radnjama u vezi s radom Upravnog odbora ruše ugled GSS 

-  i  u  drugim  slučajevima  predviđenim  zakonom,  ovim  Statutom  i  aktima  GSS FBiH. 

O opozivu člana Upravnog odbora odlučuje Skupština GSS FBiH. 

 

 

Član 21. 

Predsjednik Upravnog odbora GSS FBiH obavlja sljedeće poslove: 

- rukovodnu dužnost, 

-  predstavlja i zastupa GSS FBiH, 

-  saziva  sjednice  Upravnog  odbora,  predsjedava  sjednicama  i  stara  se  o izvršenju odluka iz 

nadležnosti Upravnog odbora, 

-  obavještava javnost o radu GSS FBiH, 

-  stara se o zakonitosti rada GSS FBiH, 

-  predlaže Upravnom odboru  sekretara GSS FBiH, 

-  potpisuje zajedno sa generalnim sekretarom finansijsku dokumentaciju i korespodenciju,  

-  vrši i druge poslove za koje je ovlašten Satutom ili koje mu povjeri Skupština GSS FBiH. 

 

Član 22. 

Sekretar GSS FBiH obavlja sljedeće poslove: 

-  provodi politiku Upravnog odbora,  

-  izvršava odluke iz nadležnosti organa GSS FBiH, 

-  koordinira  rad  komisija,  članica  GSS FBiH  i  drugih  tijela  imenovanih  od  Upravnog  

odbora GSS FBiH, 

-  rukovodi i odgovara za rad stručne službe GSS FBiH. 

GSS  FBiH  u  svom  sastavu  može  formirati  stručnu  službu  za  obavljanje organizaciono 

- stručnih, administrativno - tehničkih i materijalno - finansijskih poslova.  

Sekretar GSS  FBiH  je rukovodilac stručne službe. Broj izvršilaca u stručnoj službi,  

njihove radne zadatke utvrđuje Upravni odbor kroz pravilnike i sistematizaciju. 

 

 

Član 23. 

Poslovnikom o radu koji donosi Upravni odbor bliže se određuje način rada i odlučivanja,  sazivanje 

sjednica, vođenje zapisnika i druga pitanja od značaja za rad Upravnog odbora. 

 

 

 

 

 

Nadzorni odbor GSS FBiH 

 

Član 24. 

Nadzorni  odbor čine predsjednik i 2 člana koje bira i razriješava Skupština GSS FBiH na 

period od četiri (4) godine s mogućnošću ponovnog izbora. 



 

 

Član 25. 

Nadzorni odbor sastaje se po potrebi,  a najmanje dva puta godišnje.   

Nadzorni odbor može odlučivati ako je prisutno više od polovine članova. 

Nadzorni odbor donosi odluke većinom glasova prisutnih članova. 

 

 

Član 26. 

Nadzorni  odbor  nadležan  je  za  kontrolu  zakonitosti  finansijskog  poslovanja GSS FBiH. 

U vršenju svoje nadležnosti Nadzorni odbor je ovlašten da vrši kontrolu svih dokumenata  

koji  se  odnose  na  financijsko  poslovanje,  ugovora  kojima  GSS  FBiH preuzima  financijske  

obaveze,  kontrolu  stanja  na  računima  GSS  FBiH,  kontrolu periodičnih i godišnjih obračuna 

GSS FBiH. 

O  zakonitosti  financijskog  poslovanja  GSS  FBiH  i  o  svome  radu  Nadzorni odbor 

izvještava Skupštinu GSS FBiH najmanje jedanput godišnje. 

 

 

Član 27. 

Skupština GSS FBiH može donijeti opšti akt kojim se bliže uređuju ovlaštenja i način rada 

Nadzornog odbora u vršenju nadležnosti utvrđene ovim Statutom. 

 

 

Sud časti GSS FBiH 

 

Član 28. 

Sud časti čine predsjednik i 2 člana koje bira i razrješava Skupština GSS FBiH na period od 

četiri (4) godine s mogućnošću ponovnog izbora. 

 

 

Član 29. 

Sud časti sastaje se po potrebi. 

Sud časti nadležan je za postupke u kojima se utvrđuje da li je članica GSS FBiH  počinila 

bitnu povredu Statuta ili drugih opštih akat i za izricanje mjera, u slučaju ako je takva povreda 

izvršena. 

Sud časti donosi odluke većinom glasova prisutnih članova. 

 

 

Član 30. 

Ako  utvrdi  da  je  članica  GSS  FBiH  počinila  bitnu  povredu  Statuta  ili  drugih opštih 

akata,  Sud časti može izreći opomenu,  javnu opomenu ili predložiti Upravnom odboru isključenje 

člana iz GSS FBiH. 

 

 

Član 31. 

Skupština  GSS FBiH  može donijeti opšti akt kojim se bliže uređuju pitanja od značaja  za  

način  rada  Suda  časti  i  ostvarivanje  njegovih  nadležnosti,  u  skladu  s ovim Statutom. 

 



 

V - ČLANSTVO I POSTUPAK ZA PRIMANJE I ISKLJUČIVANJE ČLANOVA 

 

 

Član 32. 

Svojstvo  člana  GSS  FBiH  može  steći  svaka  Stanica  GSS  registrovana  na teritoriji  

Federacije  Bosne i Hercegovine, koja u svojim programskim  ciljevima ima srodne aktivnosti 

potrage i spašavanja.  

U  cilju  zajedničkog  djelovanja  članovi  GSS  FBiH  se  mogu  povezivati regionalno  ili  

na  drugi  teritorijalni  način  u  skladu  sa  svojim  opštim  aktima i prepoznatim interesima.  

Osnivači stiču svojstvo člana GSS FBiH danom registracije GSS FBiH. 

Odluku    o prijemu  nove  Stanice  GSS  u članstvo GSS FBiH  donosi  UO  GSS FBiH. 

Sadržaj  rada  i  djelovanja  Stanica  GSS,  uređuje  se  Statutom  Stanice  GSS  u skladu sa 

Zakonom  o udruženjima i fondacijama, ovim  Statutom i Pravilnikom GSS FBiH. 

 

 

Član 33. 

Članstvo u GSS FBiH je dobrovoljno. 

 

Član 34. 

Pravna lica iz člana 9. ovog Statuta stječu svojstvo člana  GSS FBiH  na osnovu zahtjeva za 

prijem u članstvo i izjave o prihvatanju ciljeva i Statuta GSS FBiH. 

Skupština  GSS  FBiH  može  donijeti  opšti  akt  kojim  će  u  skladu  s  ovim  Statutom, 

bliže urediti način i postupak stupanja u članstvo i prestanak članstva.  

 

 

Član 35. 

Odluku  o  prijemu  nove  Stanice  GSS  donosi  Upravni  odbor  GSS  FBiH. 

Protiv  odluke  Upravnog  odbora,  u  roku  od  30  dana,  može  se  izjaviti  prigovor 

Skupštini, čija je odluka konačna. 

 

Član 36. 

Članstvo u GSS FBiH prestaje: 

-  istupanjem člana, 

-  isključenjem člana, 

-  prestankom pravnog subjektiviteta člana. 

 

 

Član 37. 

Svaki  član  GSS  FBiH  može  istupiti  iz  Saveza  na  osnovu  pismene  izjave  o istupanju, 

koju dostavlja Upravnom odboru GSS FBiH. 

Kao dan prestanka članstva smatrat će se datum pismene izjave o istupanju. 

 

 

Član 38. 



Član - Stanica GSS koja grubo krši Statut GSS FBiH,  ne izvršava  svoje obaveze  prema  

GSS  FBiH  ili  svojim  postupcima  nanosi  štetu  GSS  FBiH ili  narušava ugled GSS FBiH, može 

biti isključen iz GSS FBiH. 

Prije donošenja odluke o isključenju, član mora biti obaviješten o prijedlogu za isključenje, 

kao i razlozima zbog kojih se predlaže isključenje. Članu GSS FBiH se mora ostaviti razuman rok 

za izjašnjenje o pokrenutom prijedlogu za isključenje iz GSS FBiH. 

Odluku o isključenju člana donosi Upravni odbor GSS FBiH. 

Protiv odluke Upravnog odbora Saveza u roku od 30 dana, može se izjaviti prigovor 

Skupštini GSS FBiH, čija je odluka konačna.    

 

 

Član 39. 

Član  GSS  FBiH  koji  istupi  ili  koji  je  isključen  iz  GSS  FBiH  dužan  je  izvršiti  

obaveze prema GSS FBiH dospjele do dana prestanka članstva. 

 

 

Član 40. 

Članstvo u  GSS FBiH  prestaje članu koji izgubi svojstvo pravnog lica danom upisa 

prestanka svojstva u registar kod nadležnog organa. 

 

Član 41. 

Skupština GSS FBiH može donijeti opšti akt kojim će u skladu s ovim Statutom, bliže 

urediti način i postupak stupanja u članstvo i prestanak članstva. 

 

 

Član 42. 

Članovi GSS FBiH imaju sljedeća prava i obaveze: 

-  da biraju i budu birani u organe GSS FBiH, 

-  da aktivno učestvuju u ostvarivanju ciljeva GSS FBiH, 

-  da budu redovno i blagovremeno obavještavani o aktivnostima GSS FBiH, 

-  da sarađuju s ostalim članovima GSS FBiH, 

-  da čuvaju i podižu ugled GSS FBiH, 

-  da uredno plaćaju članarinu i izvršavaju druge preuzete obaveze,  

-  da ostvaruju druga prava i dužnosti utvrđene Statutom i opštim aktima GSS FBiH. 

Posebne obaveze članova GSS FBiH: 

-  da  omasovljuju  službu  novim  članovima  i  razvijaju  svijest  kod  članova  o pripadnosti  

članstvu jednoj službi, 

-  da u svom članstvu trebaju imati što veći broj mladih spasavalaca, 

-  da omasovljuju i školuju određeni broj spasavalaca sa stručnim zvanjem u GSS FBiH, 

-  da  redovno  dostavljaju  izvještaj  GSS  FBiH  o  svojoj  djelatnosti  i  poimenični spisak- registar 

spasilaca Stanice, 

-  da u slučaju isključenja člana Stanice koji se ogriješio o planinarsko – spasilačke norme obavezan 

je obavijestiti GSS FBiH i ostale stanice GSS FBiH, 

-  da poštuje odluke Skupštine i Upravnog odbora GSS FBiH.  

 

 

Član 43. 



Pravo da biraju i da budu birani u organe GSS FBiH, kao i da učestvuju u radu organa,  

članovi  GSS  FBiH  ostvaruju  putem  zastupnika  ovlaštenih  od  strane nadležnih organa članica 

GSS FBiH. 

 

VI - IMOVINA, KORIŠTENJE I RASPOLAGANJE SREDSTVIMA GSS FBiH 

 

 

Član 44. 

Imovinu  GSS  FBiH  čine pokretna i nepokretna imovina i financijska sredstva, koja GSS 

FBiH stiče u skladu sa zakonom i ovim Statutom. 

Za obaveze prema trećim licima GSS FBiH odgovara cjelokupnom imovinom. 

 

 

Član 45. 

GSS FBiH može stjecati prihode iz sljedećih izvora: 

-  članarina, 

-  iz budžeta, 

-  donacija,  dobrovoljnih priloga i poklona javnih institucija, fizičkih i pravnih lica, kako u gotovini 

tako i u imovini i uslugama,  

-  državnih  subvencija  i  ugovora  sa  državom,  javnim  institucijama,  fizičkim  i pravnim licima, 

-  prihoda od kamata,  dividendi,  dobiti od kapitala,  zakupnina,  honorara i sličnih izvora, 

-  prihoda stečenih kroz ostvarivanje ciljeva i aktivnosti  GSS FBiH  u skladu sa zakonom i ovim 

Statutom. 

 

 

Član 46. 

O  stjecanju  prihoda,  korištenju  imovine  i  raspolaganju  sredstvima  GSS  FBiH odlučuje 

Upravni odbor u skladu sa ovim Statutom i opštim aktima GSS FBiH. 

 

 

Član 47. 

GSS  FBiH  je  dužna  uredno  voditi  poslovne  knjige  u  skladu  s  prihvaćenim 

računovodstvenim  principima  i  sastavljati  financijske  izvještaje saglasno  važećim propisima. 

 

 

Član 48. 

Upravni odbor je dužan najmanje jednom godišnje  podnijeti Skupštini izvještaj s podacima 

o imovini, korištenju imovine, prihodima i rashodima GSS FBiH i drugim pitanjima  od  značaja  

za  raspolaganje  imovinom  i  za  financijsko  poslovanje  GSS FBiH. 

 

 

Član 49. 

Kontrolu  financijskog  poslovanja  GSS  FBiH  vrši  Nadzorni  odbor  na  način utvrđen 

ovim Statutom. 

 

 

Član 50. 

Lica  ovlaštena  da  potpisuju  akte  koji  se  odnose  na  stjecanje  i  raspolaganje imovinom  

GSS FBiH  i na financijsko poslovanje su predsjednik Upravnog odbora i sekretar GSS FBiH. 



Upravni  odbor  svojom  odlukom  može   ovlastiti  i  druga  lica  da  potpisuju  akte  iz  

prethodnog stava. 

Član 51. 

Svaki  član  GSS  FBiH  ima  pravo  da  ostvari  uvid  u  poslovne  knjige  i  drugu 

dokumentaciju u vezi sa imovinom i financijskim poslovanjem GSS FBiH. 

 

 

Član 52. 

Skupština  GSS  FBiH  može  donijeti  opšte  akte  kojima  se  u  skladu  sa  ovim Statutom  

bliže uređuju pravila  za  ostvarivanje, korištenje i raspolaganje sredstvima GSS FBiH i za nadzor 

nad korištenjem tih sredstava. 

 

 

VII - JAVNOST RADA 

 

Član 53. 

Rad  GSS  FBiH  je  javan.   

Javnost  rada  GSS  FBiH  ostvaruje  se  na  način utvrđen zakonom i ovim Statutom. 

 

 

Član 54. 

Organi  GSS  FBiH su  dužni  da  ovlaštenim  predstavnicima  sredstava  informisanja učine 

dostupnim podatke, informacije i isprave koje se odnose na rad GSS FBiH. 

Predstavnici  sredstava  informisanja  imaju  pravo  da  prisustvuju  sjednicama  organa GSS 

FBiH i da izvještavaju o radu tih organa.      

 

 

Član 55. 

Članovi  GSS  FBiH  imaju  pravo  da  budu  redovno  informisani  o  radu  svih organa 

GSS FBiH. 

O informisanju članova stara se predsjednik Upravnog odbora GSS FBiH i generalni 

sekretar GSS FBiH. 

 

Član 56. 

Izuzetno, opštim aktom, koji donosi Upravni odbor, može se utvrditi da pojedine 

informacije,  podaci  i  isprave,  predstavljaju  poslovnu  tajnu.  Istim  aktom  mogu  se utvrditi 

odgovorna lica za korištenje i zaštitu informacija koje imaju karakter poslovne tajne. 

Za poslovnu tajnu ne mogu se odrediti podaci koji su javni po zakonu i drugim propisima, 

kao i podaci o kršenju zakona i drugih propisa. 

 

 

 

 

 

VIII - NAČIN DONOŠENJA STATUTA, IZMJENA I DOPUNA STATUTA 

 

 

Član 57. 

Inicijativu  za izmjene i dopune Statuta može podnijeti svaki član GSS FBiH. 



Inicijativa  se  podnosi  Upravnom  odboru  pismenim  putem  i  sa  odgovarajućim 

obrazloženjem. 

 

 

 

Član 58. 

Prijedlog  za  izmjene  i  dopune  Statuta  utvrđuje  Upravni  odbor.   

Utvrđeni prijedlog  dostavlja  se  Skupštini  GSS  FBiH  pismenim  putem  i  s  

odgovarajućim obrazloženjem, najmanje 30 dana prije dana održavanja sjednice Skupštine. 

 

 

Član 59. 

O izmjenama i dopunama Statuta odlučuje Skupština GSS FBiH. 

 

Član 60. 

Predsjednik skupštine potpisuje 6 primjeraka Odluke o izmjenama i dopunama Statuta, koji 

se smatraju originalima i čuvaju se u arhivi GSS FBiH. 

 

 

 

IX - OPŠTI AKTI GSS FBiH 

 

Član 61. 

Pored Statuta, organi GSS FBiH mogu donositi i druge opšte akte i to: 

-  odluke, 

-  pravilnike i  

-  poslovnike 

Opšti akti GSS moraju biti saglasni zakonu i Statutu GSS FBiH. 

 

 

Član 62. 

Odluke,  kao  opšti  akti,  donose  se  u  slučajevima  kada  je  to  izričito  utvrđeno zakonom 

i ovim Statutom,  kao i u drugim slučajevima kada se na opšti nači uređuju pitanja od značaja za 

ostvarivanje ciljeva GSS FBiH. 

 

 

Član 63. 

Pravilnikom  se  na  opšti  način  uređuju  odnosi  između  članova  GSS FBiH, kao i 

međusobni odnosi organa GSS FBiH u ostvarivanju njihovih nadležnosti. 

 

 

 

Član 64. 

Poslovnikom  se  bliže  uređuje  način  rada  organa  GSS  FBiH  u  izvršavanju  njihovih 

nadležnosti utvrđenih Statutom. 

 

 



Član 65. 

Originalni primjerci opštih akata GSS FBiH čuvaju se u arhivi GSS FBiH. 

 

 

 

 

X - PEČAT GSS FBiH 

 

Član 66. 

GSS FBiH ima pečat okruglog oblika promjera 30 mm. Unutar rubnog prstena nalazi se 

natpis: GORSKA SLUŽBA SPAŠAVANJA FEDERACIJE BOSNE I HERCEGOVINE. U 

unutarnjem kružnom polju nalazi se krst/križ jednakih krakova u čijem križištu je stilizirani runolist. 

Za računske i administrativne poslove upotrebljava se pečat promjera 15 mm istog sadržaja 

i oblika.  

 

Član 67. 

Ukoliko  GSS  FBiH  ima više pečata,  svaki pečat se označava odgovarajućim brojem. 

Upravni  odbor  će  donijeti  Pravilnik  kojim  se  bliže  uređuje  način  upotrebe  i čuvanja 

pečata GSS FBiH. 

 

 

XI - ZASTUPANJE I PREDSTAVLJANJE GSS FBiH 

 

Član 68. 

GSS  FBiH  u pravnom prometu sa trećim licima i pred javnošću zastupa i predstavlja 

predsjednik, potpredsjednik i sekretar GSS FBiH. 

 

 

Član 69. 

Upravni odbor može donijeti odluku kojom će ovlastiti i druga lica da zastupaju GSS FBiH. 

Odlukom iz prethodnog stava Upravni odbor će utvrditi i ovlaštenja, odnosno ograničenja 

ovlaštenog lica u zastupanju GSS FBiH. 

 

 

Član 70. 

U postupcima kojima GSS učestvuje kao stranka radi ostvarivanja svojih prava,  dužnosti  i  

odgovornosti  pred  nadležnim  organima,  predsjednik Upravnog  odbora  može  dati pismenu 

punomoć za zastupanje advokatu ili drugom stručnom licu. 

 

 

 

 

XII - USLOVI ZA PRIPAJANJE, RAZDVAJANJE, TRANSFORMACIJU GSS FBiH 

 

Član 71. 

GSS  FBiH  se može spojiti,  razdvojiti ili transformisati samo u drugo udruženje ili 

fondaciju.  

 

 



Član 72. 

Odluku  o  pridruživanju,  razdvajanju  ili  transformaciji  donosi  Skupština GSS FBiH na 

prijedlog Upravnog odbora. 

Odlukom iz prethodnog stava se reguliše naročito: 

-  naziv  Službe  koja  nastaje  razdvajanjem,  odnosno naziv  Službe  kojoj  se  Služba  pripaja  ili  

naziv  Službe  nakon  transformacije u Službu od javnog interesa, kao i sjedište i adresa, 

-  podjela imovine, prava i obaveza,  

-  ciljevi Službe nakon razdvajanja, pridruživanja ili transformacije, 

-  imena osoba ovlaštenih za obavljanje poslova u podnošenju zahtjeva za upis u registar izvršene 

transformacije Službe. 

 

Član 73. 

Odluka  iz  člana  72.  Statuta  smatra  se  usvojenom  kada  je  na  sjednici Skupštine prihvati 

dvotrećinska većina od ukupnog broja članova GSS FBiH. 

 

 

XIII - PRESTANAK RADA GSS FBiH I PITANJE IMOVINE 

 

Član 74. 

GSS FBiH može prestati s radom dobrovoljno ili po sili zakona. 

 

 

Član 75. 

GSS  FBiH  prestaje  s  radom  dobrovoljno,  ako  Skupština  dvotrećinskom većinom svih 

članova GSS FBiH donese odluku o raspuštanju GSS FBiH. 

 

 

Član 76. 

Istovremeno  s  odlukom  o  raspuštanju  GSS  FBiH,  Skupština  donosi  plan likvidacije  

GSS  FBiH,  kojim  se  utvrđuje  raspored  imovine,  prava  i  obaveze  GSS, u skladu sa Statutom 

GSS FBiH. 

Skupština imenuje likvidatora GSS FBiH čija dužnost je da se stara o izvršenju plana  

likvidacije  i  koji  je  ovlašten  da  zastupa  Službu  u  postupku  likvidacije  i  u podnošenju zahtjeva 

za prijavu prestanka rada GSS nadležnim organima. 

 

 

Član 77. 

U  postupku  likvidacije  GSS  FBiH  iz  imovine  GSS  FBiH  izmirit  će  se  sve dospjele  

zakonske  obaveze,  kao  i  obaveze  nastale  prema  drugim  povjeriocima Službe, a  eventualna  

preostala  imovina  rasporedit  će  se  na  članove  GSS  FBiH srazmjerno njihovom doprinosu u 

stvorenoj imovini. 

 

 

XIV - PRIJELAZNE I ZAVRŠNE ODREDBE 

 

Član 78. 

Sva normativna akta GSS FBiH donijet će se i uskladit sa Statutom u roku od 6. mjeseci od 

dana usvajanja.  



 

 

Član 79. 

Za tumačenje odredbi ovog Statuta nadležna je Skupština. 

 

 

Član 80. 

Ovaj Statut  stupa  na  snagu danom upisa u registar kod nadležnog ministarstva.  

 

 

Predsjednik Skupštine GSS FBiH 

                 ____________________ 

              Redžep Grabus  

